
網民網民：：岑子杰岑子杰未未扑扑先先知知？？
晚上九點半始甦醒 即晚光速印妥文宣太神奇

民陣岑子杰「遇襲」，邊個最
鍾意攞嚟宣傳？除咗岑子杰個競
選團隊光速印文宣派街坊，佢所
屬嘅社民連亦都攞嚟大肆宣傳，

話佢「兩度街頭遇襲」，但「種種暴力『恐
嚇』仍無阻我們堅持『五大訴求，缺一不可』
的信念」喎。長期俾網民叫做饅頭雄嘅長毛梁
國雄就擺正喺張宣傳照中間，右邊就係眼泛淚
光嘅岑子杰，睇嚟網民畀佢呢個綽號，確實唔
係浪得虛名。

社民連近年越撈越霉，長毛被DQ後喺立法
會入面滅埋黨，個主席吳文遠同「村短」黃浩
銘就從來無成功當選過，家有岑子杰靠民陣
同最近社會亂局彈出，該黨似乎覺得自己見返
啲曙光。

即刻出post招募區選義工
在岑子杰「遇襲」當日，社民連即刻喺

facebook出post招募區選義工，話今次區選佢
哋以「最強團隊」出擊，長毛選九龍城土瓜灣
北；岑子杰選沙田瀝源；阿牛（曾健成）選東
區樂康。佢哋抽晒今次社會亂局嘅水，話要
「對準建制，全力出擊」，用區選去表達市民

「五大訴求」喎。真係想知如果冇「五大訴
求」，佢哋攞咩叫人支持嘞。

成篇文嘅戲肉，當然係岑子杰「兩度於街頭
遇襲」，同埋冇乜人知嘅阿牛工作室「被惡意
破壞」，但佢哋話自己冇驚過，會堅持「踢走
暴政，清算建制派」喎。咁我諗全世界都睇得
出佢哋咁高調宣傳被襲，真係一啲都唔驚嘅。

唔知係咪網民唔想咁快炒車，呢啲帖文似乎
唔係好熱，喺幾十個留言入面都有唔少人寸佢
哋。「Ngai Stephen」就話︰「最鍾意請義
工……因為唔使畀錢、仲可以用完即棄，所以
暴動現場超多『義工』，『義救護』、『義
士』、『義後勤』、『義媒』、『義務落雨開
遮』、『義務圍毆巿民』，『義務掟汽油彈放
火』、『義務裝修』。」

參選土瓜灣北嘅仲有民建聯主席李慧琼；參選
沙田瀝源嘅仲有公民力量黃宇翰；參選樂康嘅仲
有無黨派嘅李進秋。 ■香港文匯報記者 甘瑜

■社民連借岑子杰「遇襲」大肆宣傳。網上圖片

「饅頭雄」借黨友之血撈選票
 &

香港文匯報訊（記者 鄭治祖）香港
持續被黑色恐怖籠罩，多個建制派議員
辦事處被縱火或砸毀，有人更肆意「起
底」並騷擾參選人，令人擔心下月區選
的公平公正受到影響。選舉管理委員會
昨日表示，為保障候選人的私隱，昨日
已就修訂《選舉管理委員會條例》附屬
的兩條修訂規例刊憲，選舉主任在憲報
上刊登有效提名公告及其他指定公告
時，由須刊出候選人的「主要住址」改
為「地址」。相關規列將以先訂立、後
審議方式處理，在昨日正式生效。
選管會昨日表示，是次修訂的規例分
別為《選舉管理委員會（選舉程序）
（立法會）規例》和《選舉管理委員會
（選舉程序）（區議會）規例》，旨在
優化立法會選舉及區議會選舉中有關披
露個人資料的要求。
選管會發言人解釋，根據現行法例，

不論是立法會或區議會選舉，選舉主任

在憲報上刊登有效提名公告及其他指定
公告時，必須刊登每名獲有效提名候選
人的「主要住址」，「為了保障候選人
的私隱，已刊憲的修訂規例把立法會選
舉及區議會選舉中，在憲報公告內披露
『主要住址』的要求取代為『地
址』。」
相關選舉法例同時訂明，選票上須載

有候選人在提名公告上所示的地址，是
次修訂亦移除了有關要求。
修訂規例將於下周三提交立法會進行

先訂立、後審議的程序，而規管區選的
規例修訂昨日已生效，以便選舉主任可
於本月30日就區選在憲報上公佈有效提
名時，在公告上刊登候選人選擇的地
址；至於規管立法會選舉的規例修訂則
建議在明年1月1日生效。

選管會盼區選和平有序
有見近期社會示威衝突不斷，暴力事

件接連發生，有公眾人物受襲、議員辦
事處被毀壞等，情況着實令人擔憂。選
管會發言人指出，絕不希望選舉過程中
出現任何威嚇或暴力的情況，並呼籲市
民大眾致力維護和平有序、公平、公開
的選舉。
發言人重申，區議會選舉是一個非常
重要的平台，讓全港413萬多名選民行
使公民權利，投票選出其代表，四年一
度的區選由籌備至投票日，涉及大量人
力物力，「我們正全力為是次區議會一
般選舉作準備，並為有機會出現的突發
情況制定應對方案，力求選舉能在公
開、公平及誠實的情況下進行。」
另外，區議會選舉已於前日截止報

名，選舉管理委員會共收到1,104份提
名表格，競逐452個議席，全部選區均
多於一人參選。選管會將於下周四晚為
候選人及其代理人舉辦簡介會，並為候
選人進行抽籤程序。

候選人毋須公開主要住址

香港文匯報訊（記者 蕭景
源）民陣召集人岑子杰報稱本月
16日晚在旺角鴉蘭街被數名男子
襲擊，案件由旺角警區重案組接
手調查，暫時未有人被捕。警方
昨日表示，岑子杰今年8月在佐
敦也遇襲，重案組就其兩宗遇襲
案，仍努力追查在逃者，並強調
不論原因及當事人背景，都會嚴
肅處理每宗案件。不過，身為遇
襲事件主角的岑子杰昨晚透過律
師稱，因為需要休養而不能協助
警方錄取口供。
32歲的岑子杰，在宣佈參選後
及民陣申請周日（20 日）遊行
前，在旺角街頭遇襲，案情撲朔迷
離。據稱，岑被四五名南亞裔男子
持刀錘襲擊，但離奇地只傷皮肉未
傷骨，警方列作「傷人案」處理，
正積極尋找現場閉路電視和目擊者
追查真相。
在受傷後一直精力旺盛、不斷透

過副召集人發佈口訊、又抽空與盟
友在醫院有傾有講的岑子杰，一方
面促警方緝兇，另一方面又叫警方
要透過其律師才能聯絡他。
據了解，至昨晚警方仍未能與岑

錄口供，其律師聲稱岑需要休養，
暫未適宜錄口供。

15歲童涉8月襲擊 提堂拒保
岑子杰今年8月29日在佐敦一間餐廳，被

兩男以鐵通及棒球棍襲擊，岑因獲朋友保護
而毫髮無損。警方事後就該案拘捕三名男
子，其中兩人被控串謀襲擊致造成身體傷
害，另一人獲保釋候查。被控告的兩人中，
一名15歲男童被控串謀襲擊致造成身體傷害
及違反交通條例共4項罪名。昨日在九龍城
裁判法院少年庭閉門提訊。
15歲男被告，被控串謀襲擊致造成身體傷
害、偽造文件（違反道路條例）、駕駛時無
駕駛執照、沒有第三者保險而使用車輛共4
項罪名。法庭以保護被告利益為由，不准傳
媒旁聽。
據了解，控方反對被告保釋，並申請押後
案件，以待警方進一步調查，包括化驗涉案
車輛的DNA。裁判官黃國輝應控方申請，將
案件押後至11月5日再訊，其間被告須還柙
懲教署看管。

區議會選舉將至，多個建制派區議員議員辦事處繼續遭到大大小小的
破壞。民建聯中西區區議員楊學明昨日發現其辦事處鎖匙孔被人惡意用
膠水堵塞，令辦事處未能正常運作。楊學明表示強烈譴責一切惡意破壞
行為，並已即時報警處理。 ■香港文匯報記者文根茂

民記區辦匙孔遭堵塞

■岑子杰遇襲後在廣華醫院會見盟友。網上圖片

網上噚日流傳岑子杰嘅選舉宣傳
單張，上面洋洋灑灑咁描述佢

星期三晚「被襲」一事。雖然單張
下款寫住係星期四，但最底嗰行就
反映咗張單張其實係星期三印。唔
少網民就開始計數，夜晚7點半先遇
襲，幾時可以寫好篇文趕起即晚印
傳單呢？

若即晚搞掂 為何無血照
最近煽暴派嘅大堆陰謀論，都培

養咗唔少網上偵探。有網民話，根
據《蘋果日報》嘅報道，岑子杰係
16日晚 9點 38分「經急救後先清
醒」，覺得「距離凌晨12點仲有短
短約兩個鐘時間」，「搵人幫手做
排版編輯，仲要夜媽媽（麻麻）搵
到 Printing 用靚紙彩印 2,000 大張
（單張），而單張竟然唔加受傷相
（定係做單張時未發生所以無相
呢）（？）絕對有事前製作定之
嫌。」「gabohk」更揶揄岑子杰係
「未『扑』先知」。

團隊照理先問傷 後宣傳
有政界人士就認為，唔排除岑子

杰嘅同事喺佢「遇襲」之後第一時
間編輯印製單張嘅，但按照正常嘅
邏輯，岑子杰傷得咁鬼重，「唔係
應該第一時間關心同事傷勢咩？點
會第一件事掛住宣傳呢？」政界人
士就希望佢可以快啲好返，盡快向
大眾解釋返啲疑點。
煽暴派總有神奇嘅復元功能，除

咗幾個月前個腦度有乒乓波咁大個
腫瘤嘅「民主派會議」召集人陳淑
莊，喺唔使坐監、做完手術後就迅
速變得龍精虎猛外，岑子杰今次嘅
神速復元，光速出文宣，都令網民
嘖嘖稱奇。

煽暴派遇襲 次次保住靚樣
有啲網民就搵咗市民俾暴徒動

私刑，同埋近期遇襲嘅煽暴派做
對比，發現市民下下都俾人打到
血流披面，塊面都俾人噴黑埋，
打親都唔止半分鐘幾十秒，對比
起岑子杰只係額角貼紗布，民主
黨鄺俊宇又係黐膠布，「港獨」
藝人何韻詩只係俾人淋紅油落
後腦，網民就製圖反問︰「你哋
遇襲個個塊面都冇事？」

▲▶網民質疑岑子杰
「未『扑』先知」。

網上圖片

民陣召集人岑子杰星期三晚俾人打到「頭破血

流」、一度「神志不清」要搶救，第二日就貼張

紗布喺額角仲笑笑口。但原來當晚佢哋已經光速

搞好被打傳單，即日攞去印，第二日就派街坊，積極到好似

匯報政績一樣。唔少網民質疑岑子杰嗰邊夜晚7點幾俾人

扑、9點幾先清醒，到底係點樣「攝時間」去搞文宣？呢排網

上咁鍾意推理，有網民就質疑點解岑子杰方面有時間寫一篇

文嚟做傳單，但就唔夠時間擺一張受襲現場嘅相上去，質疑

佢係咪「未扑先知」，「唔通做（宣傳）單張時件事仲未發

生，冇相？」 ■香港文匯報記者 文根茂

▲岑子杰星期三晚受
傷倒地。 資料圖片


